
GOUVÈNÈ CUOMO AP DEPWAYE SANT KÒMANN MOBIL NAN LONG ISLAND POU ANPECHE 

PWOPRIYETÈ KAY PÈDI KAY YO  

 

Asistans DFS disponib pou mèt kay yo nan bibliyotèk piblik nan Baldwin vandredi 18 avril 

 

 

Cuomo te anonse jodi a lap deplwaye Sant Kòmann Mobil (MCC) Depatman Sèvis Finans (DSF) yo nan 

Long Island pou ede pwopriyetè ki gen pwoblèm lajan pa pèdi kay yo.  

 

Reprezantan DFS yo pral disponib pou rankontre avèk mèt kay yo nan MCC apati 9 a.m. a 5 p.m., 

Vandredi, 18 avril nan bibliyotèk piblik nan Baldwin, 2385 Grand Ave, Baldwin, NY.  

 

“N'ap kontinye efò nou yo pou bay asistans sou plas a anpil mèt kay ki gen difikilte,”te deklare Gouvènè 

Cuomo. “Nouyòkè yo ki gen difikilte avèk ipotèk yo ta dwe konnen gen asistans ki disponib, enkli opsyon 

ki ta kapab ede yo kenbe kay yo.” 

 

Benjamin M. Lawsky, Sipè-entandan Sèvis Finansye, te deklare, “Administrasyon Cuomo a ap deplwaye 

nan Long Island kidonk plis mèt kay kapab rankontre en-a-en avèk spesyalis nou yo pou anpeche yo pèdi 

kay yo. Ekip nou an pral la pou bay konsèy enpòtan a Nouyòkè yo sou dwa legal yo antan ke pwopriyetè 

ak pwogram ki kapab ede yo pa pèdi kay yo.”  

 

Ko-lidè Sena Dean Skelos te deklare, “Moun Long Island kap eksperimante pwoblèm difisil sou posibilite 

pou pèdi kay ta dwe pran avantaj de tout resous yo ki disponib pou ede yo kenbe kay yo. Vizite Sant 

Komann Mobil ka bay enfòmasyon enpòtan sou dwa yon mèt kay kidonk yo ka rann yon sitiyasyon difisil 

pli oumwen amelyore pou yo ak fanmi yo.” 

 

Manm asanble Brian Curran te deklare: “Inite mobil sa a gen yon objektif ki se pou kite fanmi yo konnen 

gen asistans deyò a ki disponib pou yo e yo kapab pran aksyon apwopriye pou yo rete lakay yo. 

Depatman Sèvis Finansye ak biwo mwen disponib pou bay èd ak sèvis a rezidan yo avèk asistans a ipotèk 

yo ak enfòmasyon osijè dwa ou genyen antan ke pwopriyetè. Gen yon gwo varyete enfòmasyon ki la 

pou mèt kay yo - tout bagay soti nan asistans finansye /mezi soulajman pou rive a dwa ou genyen antan 

ke pwopriyetè. Espwa mwen sèke rezidan yo nan zòn Baldwin ka pwopaje pawòl la kidonk nou ka ede 

moun ki bezwen èd.”  

 

Egzekitif Konte Nassau Ed Mangano te deklare, “Mwen remèsye Gouvènè Cuomo paske li te deplwaye 

sant kòmann mobil sa a pou ede rezidan yo kap fè fas a pwoblèm sezi kay. Mwen ankouraje rezidan yo ki 

gen difikilte pou reponn a peman kay yo pou pran avantaj nan asistans pou prevni sezi kay yo.” 

 

Nan 2012, Gouvènè Cuomo te lanse pwogram prevansyon sezi ipotèk DFS pou etann èd a mèt kay yo 

kap fè fas a sezi ipotèk yo. Pwogram sansibilizasyon sa a te vizite lokasyon yo toupatou nan eta avèk pi 

gwo pousantaj sezi ipotèk pou bay asistans. Gouvènè Cuomo pral depwaye tou Sant Kòmann Mobil DFS 

la nan lòt kote nan jou ak semèn k ap vini yo pou ede kontinye jwenn pwopriyetè kay ki gen difikilte yo. 

Adrès ak dat byen espesifik pral anonse nan yon ti tan ki pa twò lwen. 

 

Pou ede akselere asistans lan, mèt kay yo kap chèche èd nan MCC ta dwe pote dokiman enpòtan avèk 

yo tankou dosye peman ipotèk ak lèt korespondans avèk pretè yo. Mèt kay yo ka rankontre en-a-en avèk 

espesyalis DFS kap egzamine chak sitiyason endividyèl yon mèt kay. Pami kesyon anplwaye DFS yo kapab 

diskite, gen ladan:  

 

• Dwa yo antan ke mèt kay; 

 

• Altènatif a pèdi kay; 

 

• Pwogram federal, tankou prè modifikasyon ak lòt kalite soulajman.  

 

• Fason pou depoze yon plent avèk DFS lè konfli a rive ant mèt kay la ak bank yo oswa konpayi kap jere 

ipotèk la.  

 

Depannde sitiyasyon spesifik yon mèt kay, espesyalis DFS yo ka ofri kalite asistans sa nan ede moun yo 

kap aplike pou modifikasyon ipotèk oswa ede mèt kay yo nan kominike avèk konpayi ki bay ipotèk la 

oswa ki jere yo.  

 

Yo ankouraje pwopriyetè kay ki pa kapab rankontre pèsonèlman ak reprezantan DFS pou yo rele 

nimewo gratis prevansyon sezi-ipotèk Depatman nan, 1-800-342-3736, apati 8:30 a.m. pou rive a 4:30 

pm, lendi jiska Vandredi. Pwopriyetè kay yo ka pote plent tou nan sitwèb Depatman an, 

www.dfs.ny.gov.  

 

Depatman an te ankouraje pwopriyetè kay yo pou yo pran anpil prekosyon avèk fwod aktivite pou sove 

ipotèk, yon sèvis biznis prive ka ofri sou mache a. Pa egzanp, pwopriyetè kay yo ta dwe:  

 

• Pran anpil prekosyon avèk moun k ap mande frè davans pou yo ka jwenn yon modifikasyon prè 

ipotekè yo, sove yon kay poutèt peman pa t fèt, oswa sispann yon sezi-ipotèk oswa taks sou vant. Lwa 

New York entèdi pou moun touche frè nan pifò ka yo. Epitou, anpil konseye lojman ki pa touche lajan ap 

ede pwopriyetè kay yo negosye avèk enstitisyon prè ipotekè yo gratis.  

 

• Pran anpil prekosyon avèk moun ki di yo kapab sove yon kay si yon pwopriyetè kay siyen oswa 

transfere papye kay li sou non yo pou pwopriyetè kay la kapab vin ajou nan peman prè ipotekè a oswa 

pou li kapab refinanse yon prè. Yon pwopriyetè kay pa ta dwe janm remèt peman prè ipotekè li ba moun 

ki pa konpayi prè ipotekè pwopriyetè kay la san apwobasyon konpayi an.  

